
Білім беру саласы: Қоршаған ортамен танысу 

Тақырыбы: «Наурыз жыл басы» 

Мақсаты: Наурыз - жыл басы. Күн мен түннің теңелуі, наурыз мерекесі 

табиғатқа қамқорлық мерекесі екені жөнінде түсінік беру. Көктем 

мезгіліндегі табиғаттың жаңаруы туралы суреттер арқылы әңгімелеу, балалар 

білімін толықтыру. Балаларды қазақ халқының салт-дәстүрлеріне деген 

құрмет сезімге тәрбиелеу. 
Әрекет 

кезеңдері 

Тәрбиешінің іс-әрекеті Балалардың іс-әрекеті 

Мотивациялық 

қозғаушы 

Балаларды  бүгін Айша әже үйінде 

болатын «шілдехана» тойына 

шақырып жатқанын хабарлау. 

Кәнеки, балалар тойға барайық. 

 

Балалар тойға барғанды ұнататындарын 

айтып, қуанып, келіседі.. 

   

Іздену- 

ұйымдастырушы 

Балалар, «Наурыз» өте ертеден келе 

жатқан мейрам. Наурыз сөзі иран 

тілінің  нау- жаңа, руз- күн деген 

сөздерден қалыптасып, жылдың 

бірінші күнін білдірген. Ал, қазақ 

тілінде «Наурыз» сөзі біріншіден, 

жыл басында  тойланатын думанды 

халықтың мейрам, екіншіден Наурыз 

айы, үшіншіден ұлыс күні жасалатын 

көжеге қатысты айтылады. Бұл күнді 

халық күтіп, қадірлеп, тойлайды. Жеті 

ақ тағамнан көже пісіріп, оны бір- 

біріне ұсынады. Ескі киімдерін 

тастап, әдемі жаңа киімдерін киеді. 

Бір- біріне гүл ұсынып, дәмді 

тағамдарын үстел үстіне қойып, 

келген қонақтарын қуана қарсы 

алады. Бұл күні ұлттық дәстүрлерді 

жасайды. Ат шаптырып, бәйге, 

көкпар тартып, алтыбақан құрып 

ойнайды. Барлық адамдар өкпелерін 

кешіріп, достасып, той тойлап, 

қызықтайды. Балалар, бүгін біз Айша 

әженің үйіне қонаққа барамыз.  

Топтың екінші  жағында әже бесікке 

салынған немересімен күтіп алады.  

Әже: Балалар, «шілдехана» деп жаңа 

туылған баланы бірінші рет суға 

түсіргенді айтады. Ол үшін көп 

қонақтар шақырып, ол рәсімді 

көрсетеді. Жылы  суға көп күміс 

тастайды. Баланың бүкіл денесін сол 

суға жақсылап жуындырады. 

Балаларға  суға түсіру рәсімі 

көрсетіледі. Әже тілектерін айтып, 

немересін шомылдырады.  

 Балалар  Наурыз  мерекесі 

тойланатынын, наурыз мерекесінің 

ерекшеліктерін айтады. 

 

Балалар әженің «шілдехана» тойы 

туралы айтқанын қызығып тыңдайды.  

 

Суға  шомылдыру рәсімін қарайды. 

Өздерінің бөпелерін де аналары қалай 

суға түсіретінін әңгімелейді.  

 

 

 

 

Сергіту сәті жүргізіледі.   

Көтеріліп шаңырақ, 

Уықтары шаншылар, 

Керегелер керіліп. 

Өрімдей боп өріліп, 

Бәріміз жүрсек айналып,  

Киіз үй боп көрінер. 

 

 

 

 

Суға түскен немересін бесікке салады.  

Балалар «Бесік жырын» айтады. 

 

Әжемен қоштасып, топқа келу.   

 

 

 

 

 

 

 



«Сен білесің бе?» дидактикалық 

ойыны. 
Шарты: қоржын ішінен кереге, уық, 

шаңырақ, түндік деп жазылған 

парақтарды алып шығып, сол 

сөздердің мағынасын түсіндіру. 

Наурыз көже туралы түсінік беру. 

Наурыз көжеге қосылатын 7 түрлі 

дәмді балаларға көрсету. Дәптердегі 

сурет арқылы оның қалай 

жасалатынын әңгімелеу. 

 

Мақалдың мағынасын ашу. 

Бір тал кессең,  

Он тал ек. 

 

Қоржынның суретін салу 

 

Наурыз көже, Наурыз туралы өлең- 

тақпақтарын қайталайды. 

 

 

 

 

 

 

 

 

 

 

Балалар өз түсінігі бойынша жауап 

береді  

 

 

 

 

Рефлексивті 

коррекциялаушы 

Біз қандай мереке туралы  айттық? 

Қайда қонаққа бардық? Айша әже 

қандай салт- дәстүр туралы айтып, 

көрсетті? Сендерге ұнады ма? 

  

Ойын: «Тақия тастамақ» 

Шарты: Дөңгеленіп отырады. Бір бала 

айналып жүріп, тақияны тастайды. 

Тақия тастаған бала тақияны алып, 

қуады. 

 

 

 

Күтілетін нәтиже: 

Нені білу керек: Наурыз мерекесі туралы түсініктерін кеңейту.  

Нені игереді: Қазақтың ұлттық тағамдары,ойындары, киімдері туралы білімдерін игеру. 

Нені біледі: Салт - дәстүрді құрметтеуді біледі. 

 
 


